
Maayo nga 
Hari, Malain 

nga Hari

Ini ginadala sa inyo sang 
Biblia Para sa mga Bata



Ginsulat ni: Edward Hughes

Gindrowing ni: Lazarus
Alastair Paterson

Gin-adaptar ni: Ruth Klassen

Gin-translate ni: Devie Grace Garcia

Ginpahimo sang: Bible for Children
www.M1914.org

©2024 Bible for Children, Inc.
May kinamatarong ka sa pagkopya ukon pag-imprinta sang sini 

nga estorya, basta indi lang pag-ibaligya.



Isa ka masubo nga adlaw para kay Manase.  Ang iya 
amay, ang Hari nga si Hezekia napatay na.  Karon, 
dose anyos lamang, si Manase ang bag-o nga hari 
sang katawhan sang Ginoo sa Juda.  
Wala pa niya nahibaluan kon 
ano ato sadto, pero si Manase 
nangin hari sa sulod sang 
singkwenta’y singko ka tuig.  
Kinahanglan ni Manase ang 
bulig sang Ginoo para 
mangin maayo nga hari.



Pero si Manase wala nagasapak sa Ginoo kag 
nagahimo sang malaot.  Ginpatindog liwat ni 
Manase ang halaran para magsimba sa 
diyos-diyos.  Siya naghimo sang imahe nga 
rebulto kag ginbutang sa balaan nga Templo 
sang Ginoo!  Ang Ginoo nagsiling paagi kay

Moises.  “Indi kamo 
maghimo sang bisan ano 
nga imahe nga rebulto.   

Indi kamo 
magluhod 
sa ila ukon 
mag-alagad 
sa ila.”



Si Manase nagahimo sang panghiwit kag pang-usog.  
Siya naga-una sa mga tawo nga magpalayo sa Ginoo.  
Ang hari nagsunog bisan ang iya mga anak nga lalaki 
bilang sakripisyo sa ila 
diyos-diyos.  Ang 
kabatinggilan ni 
Manase nagpa-akig 
sang dako sa Ginoo.



Sang ang Iya mga katawhan wala nagtuman, ang 
Ginoo nagtugot nga sila pagapinahan.  Amo yadto 
ang natabo kay Manase kag ang sa mga tawo nga 
iya ginadumala.  Ang GINOO nagpadala sang mga 
taga-Asiria sa ila.  Si Manase ginbihag kag 
ginkadenahan kag gindala sa Babilonia.



Naga-antos sa Babilonia, si Manase 
nagpakitluoy sa Ginoo, ang iya 
Diyos.  Siya nagpaubos sang iya 
kaugalingon sang dako sa atubang 
sang Ginoo sang iya mga amay, kag 

nangamuyo sa Iya.  Wala na 
ang pagpangamuyo sa mga 
patay nga diyos-diyos!  Pero, 
ayhan ang buhi nga Diyos 
magasabat kay Manase 
pagkatapos sang iya 
kala-utan?



Oo!  Ang Ginoo nabatian ang 
pangamuyo sang hari kag 
ginbalik siya sa Jerusalem, 
balik sa iya trono, nagbalik 
bilang hari sang mga tawo.  
Dayon nareyalisar ni Manase 
nga ang Ginoo lang ang Diyos.



Ang Hari nga si Manase isa na ka bag-o nga tawo.  Iya 
ginpaguwa sa templo sang Ginoo ang mga imahe kag 
gintipon ang tanan nga indi kilala nga mga diyos-diyos 
sa Jerusalem.  Iya sila tanan ginhaboy.  Iya ginpakay-
o ang halaran sang Ginoo kag naghalad sang panghalad 
sa pagpasalamat.  Dayon iya ginsugo ang iya katawhan 
nga mag-alagad sa DIYOS ang Ginoo sang Israel.  Ano 

nga pagbag-o kay Manase!



Sang napatay si Manase, ang iya kaugalingon 
nga anak, si Amon, nagbalik sa pagsimba sa mga 
diyos-diyos.  Pero wala siya nagapakanubo sang 
iya kaugalingon sa atubang sang Ginoo kaangay ni 
Manase.  Sang si Amon nagadugang kag nagadugang 
sa pagpakasala, ang iya mga alagad nagpatay sa iya, 
sa iya kaugalingon nga panimalay.  Siya naghari lang 
sang duwa katuig.



Ang sunod nga hari, si 
Josia, walo lamang siya 
katuig.  Siya naghari sang 
trenta’y uno katuig kag 
naghimo sang mga butang 
nga intsakto sa mata sang 
Ginoo.  Iya ginguba ang 
tanan nga mga indi matuod 
nga mga diyos-diyos.  Sa 
pagkamatuod, ginbuka ni 
Josia ang mga diyos-diyos 
asta mapudpod.



Si Josia ang maayo nga hari gintinlu-an 
kag ginkaayo ang Templo sang Ginoo.  Sa 
hinamo sang mga basura nakit-an sang 
pari ang Libro sang Layi sang Ginoo nga 
ginhatag ni Moises.



Sang nabatian sang 
hari ang mga tinaga sa 
Layi, iya gin-gisi ang 
iya bayo sa kasubo.  
Nahibaluan ni Josia 
kon ano ka malaot ang 
iya mga katigulangan 
sadto sa pag pamatok 
sa layi sang Ginoo.



Ang propeta nga babayi naga-ngalan kay Hulda 
ginhatag ang mensahe sang Ginoo kay Josia.  
“Nagsiling ang Ginoo, ‘Lantawa, laglagon Ko ang 
ini nga lugar kag ang mga pumuluyo sini, suno sa 
nasulat sa sini nga libro kay ginsikway 
nila Ako.’”  Pero tungod kay si Josia 
mapainubuson kag matinumanon, 

indi ini matabo asta sa 
ti-on pagkatapos nga 
siya mapatay.



Ang Ginoo nagbulig kay Josia sa pagdumala sang 
katawhan pabalik sa Diyos.  Isa ka adlaw, samtang 
nagapanguna sa iya mga soldado sa isa ka inaway, si 
Josia sobra gd nga napilasan sang 
manugpana sang ila kontra.  
Ang iya alagad nagdala sa iya 
pauli sa iya balay sakay sa 
isa ka karwahe pakadto 
sa Jerusalem sa diin siya 
napatay.  Ang iya tanan nga 
katawhan nagtangis, kag 
naghimo sang ambahanon 

nahanungod sa maayo 
nga Hari nga si Josia.



Pagkatapos sadto, 
ang ginharian 
natapos.  Pero 
maabot ang adlaw, 
nga may hari nga 
magahari sa bilog 
nga Israel.  Ang 
Iya ngalan amo 
ang HARI SANG 
MGA HARI, KAG 
DIYOS SANG 
MGA DIYOS.



Sang si HesuKristo 
nag-abot sa una 
nga tini-on, Siya 
ginsikway kag 
ginlansang sa krus.  
Sa ti-on nga si 
HesuKristo 
maga-abot liwat, 
Indi lamang nga 
Siya mangin hari 
sa bilog nga Israel, 
kundi sa bilog nga 
kalibutan.



Maayo nga Hari, Malain nga Hari

Isa ka estorya halin sa Pulong sang Dios, 
Ang Biblia,

makita sa

2 Cronica 33-36

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

